ЌОНУНИ ЉУМЊУРИИ ТОЉИКИСТОН 

 
Дар бораи хизмати давлатї

(АМОЉТ  с.2007, №3, мод.166; соли 2007, №6, мод. 429; с.2010, №3, мод.158; с.2011, №6, м.452)

Ќонуни мазкур асосњои ташкилию њуќуќии хизмати давлатї, вазъи њуќуќї ва кафолатњои иљтимоии хизматчиёни давлатии Љумњурии Тољикистонро муайян менамояд.

Боби 1. Муќаррароти умумї

Моддаи 1. Мафњумњои асосї

Дар Ќонуни мазкур мафњумњои асосии зерин истифода мешаванд:

-дастгоњи давлатї - низоми маќомоти давлатї, ки фаъолияти он барои амалї намудани вазифа, функсия ва сиёсати давлат равона  шудааст; 

-маќоми давлатї - љузъи таркибии дастгоњи давлатї, ки тибќи салоњият ва сохтори муќаррарнамудаи санадњои меъёрии њуќуќї ваколати давлатию њокимиятиро дар шакли ташкилию њуќуќии ба худ хос амалї менамояд;

-мансаби давлатї – воњиди сохтории маќоми давлатї, ки дар доираи салоњияти муќарраркардаи Конститутсияи (Сарќонуни) Љумњурии Тољикистон барои амалї намудани њокимияти давлатї, таъмини иљрои ваколатњои шахсони мансабдори давлатии њокимияти давлатї ва салоњияти маќомоти давлатї таъсис дода шудааст;

-мансабњои давлатии њокимияти давлатї - мансабњое, ки Конститутсия ва ќонунњои Љумњурии Тољикистон барои амалї намудани њокимияти давлатї муќаррар намудаанд;

-мансабњои давлатии хизмати давлатї (мансабњои сиёсї ва маъмурии хизмати давлатї) - мансабњое, ки бо тартиби ќонунгузории Љумњурии Тољикистон барои таъмини иљрои ваколатњои шахсони мансабдори давлатии њокимияти давлатї ва амалї намудани  салоњияти маќомоти давлатї муќаррар карда шудаанд;

-хизмати давлатї (хизмати давлатии сиёсї ва маъмурї) - фаъолияти касбии хизматчиёни давлатї, ки барои таъмини иљрои ваколатњои шахсони мансабдори давлатии њокимияти давлатї ва амалї намудани салоњияти маќомоти давлатї муќаррар карда  шудааст; 

-хизматчии давлатї - шањрванди Љумњурии Тољикистон, ки мансаби давлатии хизмати давлатии музднокро дар асоси касбї бо маќсади таъмини иљрои ваколатњои шахсони мансабдори давлатии њокимияти давлатї ва амалї намудани салоњияти маќомоти давлатї ишѓол намудааст;

-хизматчии давлатии сиёсї - хизматчии давлатї, ки фаъолияти ў ба сиёсати умумидавлатї вобаста аст ва барои дар амал татбиќ намудани сиёсати дохилї ва хориљии Љумњурии Тољикистон масъул мебошад;  

-хизматчии давлатии маъмурї - хизматчии давлатї, ки ўњдадорињои мансабии ў ба таъмини иљрои ваколатњои шахсони мансабдори давлатии њокимияти давлатї, мансабњои сиёсии хизмати давлатї ва амалї намудани салоњияти маќомоти давлатї равона карда шудааст;

-шахси мансабдори давлатї - шахсе, ки ба таври доимї, муваќќатї ё бо ваколати махсус мансабњои давлатии њокимияти давлатї ва мансабњои давлатии хизмати давлатиро барои амалї намудани њокимияти давлатї ва салоњияти маќомоти давлатї ишѓол  менамояд;

-фењристи мансабњои давлатї – номгўи мансабњои давлатии Љумњурии Тољикистон, ки дар басти кории маќомоти њокимияти давлатї ва идоракунї барои ба амал баровардани њокимияти давлатї, таъмини иљрои ваколатњои шахсони мансабдори давлатии њокимияти давлатї ва салоњияти маќомоти давлатї пешбинї гардидааст;

-фењристи хизматчиёни давлатї – махзани ягонаи маълумот ва иттилоот оид ба теъдоди умумї ва њайати сифатии хизматчиёни давлатии дастгоњи давлатї, ки дар асоси шарњи њол ва фаъолияти касбии хизматчиёни давлатии алоњида тартиб дода шуда, ба маълумоти дорои сирри давлатї ва хизматї мансубанд;

-талаботи тахассусї – талаботе, ки бо маќсади муайян кардани тайёрии касбї ва мувофиќат ба мансаби мушаххаси давлатии хизмати давлатї ба шањрвандон њангоми ќабул шудан ба хизмати давлатї ва хизматчиёни давлатї барои ишѓоли мансаби баландтари давлатии хизмати давлатї пешнињод карда мешавад;

-категорияи мансабњои маъмурии хизмати давлатї – мансабњои маъмурии хизмати давлатї, ки вобаста ба  њаљм, хусусият ва доираи ўњдадорињои мансабии хизматчии давлатии маъмурї тасниф мешаванд;

-ўњдадорињои мансабї – ўњдадорињои пешбининамудаи мансаби муайяни давлатї, ки љавобгўи маќсад ва вазифањои маќомоти давлатї буда, хизматчии давлатї дар доираи меъёрњои муќарраркардаи ќонун ва санадњои меъёрии њуќуќї иљро мекунад. «ќљт 11.03.2010 №603»
-бархўрди манфиатњо - њолате, ки хизматчии давлатї дар љараёни иљрои ўњдадорињои мансабї зери таъсири манфиатњои шахсї ќарор гирифта, ќарорњои ба манфиати давлат мухолифро ќабул менамояд; 

- манфиати давлатї - манфиатдории умумии љомеа, ки бо роњи ќабули ќарорњои беѓаразона ва ќонунї аз тарафи шахсони мансабдори давлатї њангоми иљрои ўњдадорињои мансабї амалї карда мешавад;

- манфиати шахсї - фоидаи моддї ё фоидаи дигаре, ки хизматчии давлатї бевосита ё бавосита барои худ ё барои шахсони сеюм дар натиљаи иљро намудани ўњдадорињои мансабии худ кўшиши гирифтан мекунад ё мегирад;

- озмун -тартиби интихоби номзадњо барои ишѓоли мансабњои холии маъмурии хизмати давлатї бо роњи муайян намудани дараљаи мутобиќати онњо ба талаботи тахассусии мансаби ишѓолшаванда;

- аттестатсия - тартиби муайян намудани мувофиќати хизматчии давлатии маъмурї ба мансаби ишѓолнамуда бо роњи бањодињї ба иљрои ўњдадорињои мансабї, сатњи дониш, малака ва тайёрии касбї;

- бањодињии фаъолияти хизматчии давлатї - тартиби муайян кардани натиљањои фаъолияти хизматчии давлатї бо роњи гузаронидани сўњбат дар бораи нишондињандањои иљрои ўњдадорињои мансабї, дараљаи комёб шудан ба натиљањои пешбинишудае, ки ба маќсаду вазифањои маќоми давлатї ва воњиди сохтории он мувофиќат мекунад;

- дастурамали мансабї - санаде, ки номгўи мансаби давлатї, талаботи тахассусии мушаххас нисбат ба ишѓолкунандагони мансаби мазкур, ўњдадорињои мансабї, њуќуќ ва масъулияти хизматчии давлатиро пешбинї мекунад. «ќљт 11.03.2010 №603»

Моддаи  2. Њуќуќ ба хизмати давлатї

Шањрвандони Љумњурии Тољикистон, ќатъи назар аз миллат, нажод, љинс, забон, эътиќоди динї, мавќеи сиёсї, вазъи иљтимої ва молумулкї ба хизмати давлатї њуќуќи баробар доранд.

Моддаи 3. Самтњои асосии сиёсати давлатї дар соњаи хизмати  давлатї
Самтњои асосии сиёсати давлатиро дар соњаи хизмати давлатї Президенти Љумњурии Тољикистон муайян менамояд.

Моддаи 4. Ќонунгузории Љумњурии Тољикистон дар соњаи хизмати давлатї

Ќонунгузории Љумњурии Тољикистон дар соњаи хизмати давлатї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Тољикистон эътироф намудааст, иборат мебошад.

Моддаи 5. Низоми хизмати давлатї

1.Ба низоми хизмати давлатии Љумњурии Тољикистон дохил мешаванд:

-хизмати давлатии шањрвандї; 

-хизмати давлатии маќомоти њифзи њуќуќ;

-хизмати  давлатии њарбї.

2.Хизмати давлатии шањрвандї њамчун фаъолияти касбии шањрвандони Љумњурии Тољикистон дар мансабњои давлатии хизмати давлатї аз хизмати давлатии сиёсї ва маъмурї иборат мебошад ва тибќи Ќонуни мазкур ба амал бароварда мешавад.

Намудњои алоњидаи хизмати давлатии шањрвандї мувофиќи ќонунгузории дахлдори соњавї, бо назардошти принсипњои асосї ва муќаррароти умумии Ќонуни мазкур ба танзим дароварда мешаванд. «ќљт 11.03.2010 №603»
3.Хизмати давлатии маќомоти њифзи њуќуќ фаъолияти касбии шањрвандони Љумњурии Тољикистон дар мансабњои давлатии хизмати давлатии маќомоти њифзи њуќуќ буда, ба таъмини ќонуният, амният, тартиботи њуќуќї, њифзи њуќуќ, озодињои инсон ва шањрванд, инчунин мубориза бар зидди љинояткорї нигаронида мешавад. 

4.Хизмати давлатии њарбї фаъолияти касбии шањрвандони Љумњурии Тољикистон дар мансабњои давлатии хизмати давлатии маќомот ва љузъу томњои њарбии Ќуввањои Мусаллањи Љумњурии Тољикистон, дигар ќўшунњо ва сохторњои њарбї буда, ба таъмини мудофиа ва амнияти давлат нигаронида мешавад. 

5.Хизмати давлатии маќомоти њифзи њуќуќ ва хизмати давлатии њарбї мувофиќи ќонунгузории дахлдори соњавї, бо назардошти принсипњо ва муќаррароти умумии Ќонуни мазкур ба танзим дароварда мешаванд. 

6.Хизмати давлатии маќомоти њифзи њуќуќ, хизмати давлатии њарбї ва намудњои алоњидаи хизмати давлатии шањрвандї дар ќисме, ки бо ќонунгузории соњавї ба танзим дароварда нашудааст, бо Ќонуни мазкур ва санадњои меъёрии њуќуќие, ки тибќи Ќонуни мазкур ќабул карда шудаанд, ба танзим дароварда мешаванд.
Моддаи 6. Доираи амали Ќонуни мазкур

1.Амали Ќонуни мазкур нисбат ба хизматчиёни давлатии сиёсї ва хизматчиёни давлатии маъмурї, ки мансабњои давлатии хизмати давлатиро дар маќомоти зерини давлатї ишѓол менамоянд, татбиќ мегардад:

-Њукумати Љумњурии Тољикистон;

-Дастгоњи иљроияи Президенти Љумњурии Тољикистон;  

-Дастгоњи Маљлиси миллии Маљлиси Олии Љумњурии Тољикистон;

-Дастгоњи Маљлиси намояндагони Маљлиси Олии Љумњурии Тољикистон;

-дастгоњњои судњои Љумњурии Тољикистон;

-маќомоти назди Президенти Љумњурии Тољикистон;

-вазоратњои Љумњурии Тољикистон ва сохторњои онњо;

-кумитањои давлатии Љумњурии Тољикистон ва сохторњои онњо;

-маќомоти њифзи њуќуќ ва сохторњои њарбї (барои хизматчиёни давлатии шањрвандї); «ќљт 11.03.2010 №603»

-дастгоњи Комиссияи марказии интихобот ва раъйпурсии Љумњурии Тољикистон;

-идорањои назди Њукумати Љумњурии Тољикистон ва сохторњои онњо;

-маќомоти дигари марказии њокимияти иљроияи Љумњурии Тољикистон ва сохторњои онњо;

-намояндагињои доимии Љумњурии Тољикистон дар ташкилотњои   байналмилалї, байнидавлатї (байнињукуматї);

-маќомоти иљроияи мањаллии њокимияти давлатии Љумњурии Тољикистон.

2.Ба хизматчиёни давлатии маъмурї, инчунин шахсони мансабдори маќомоти худидоракунии шањрак ва дењот баробар карда мешаванд, ки номгўи мансабњои онњоро Фењристи мансабњои давлатии Љумњурии Тољикистон муайян  менамояд. 

3.Амали Ќонуни мазкур нисбат ба шахсони мансабдори давлатии њокимияти давлатї ва кормандони ташкилоту муассисањои зерини давлатї татбиќ намегардад:

-Президенти Љумњурии Тољикистон;

-узви Маљлиси миллї ва вакили Маљлиси намояндагони Маљлиси Олии Љумњурии Тољикистон;

-раис, муовинони раис, судяњои Суди конститутсионї, Суди Олї, Суди Олии иќтисодї, Суди њарбї, Суди Вилояти Мухтори Кўњистони Бадахшон, судњои вилоят, шањри Душанбе, шањр ва ноњия, Суди иќтисодии Вилояти Мухтори Кўњистони Бадахшон, судњои иќтисодии вилоят ва шањри Душанбе;

-кормандони корхонањо, муассисањо ва дигар ташкилотњои давлатї; «ќљт 11.03.2010 №603»

- њайати техникї ва хизматрасони маќомоти давлатї;
-кормандони дигар сохторњои давлатие, ки дар ќисми якуми њамин моддаи Ќонуни мазкур номбар нашудаанд.

Моддаи 7. Принсипњои асосии хизмати давлатї

1.Хизмати давлатї ба принсипњои зерин асос меёбад:


-волоияти Конститутсия ва ќонунњои Љумњурии Тољикистон;

 -афзалияти њуќуќу озодињои инсон ва шањрванд;

-ягонагии низоми хизмати давлатї, новобаста аз таљзияи њокимияти давлатї ба њокимияти ќонунгузор, иљроия ва судї; 

-садоќат ба Ватан ва  ба халќи Тољикистон;

-инсондўстї ва адолати иљтимої;

-хусусияти дунявї доштани хизмати давлатї;  

-ѓайрињизбї будани хизматчиёни давлатии маќомоти дахлдори давлатї, ки тибќи Конститутсия ва ќонунњои Љумњурии Тољикистон  муайян гардидаанд; 

-шаффофият дар хизмати давлатї, ба љуз фаъолияте, ки сирри давлатї ва дигар сирри бо ќонун њифзшавандаро ташкил медињад;

-касбият ва салоњиятнокии хизматчии давлатї;
-ихтиёрї ва дастрас будани хизмати давлатї;  

-њисоботдињанда будани хизматчии давлатї;

-устувории њайати шахсии маќоми давлатї; 

-баландравии мансабии хизматчии давлатї дар асоси ќобилият, истеъдод, тайёрии касбї ва талаботи тахассусї;

-бањодињї ба фаъолияти хизматчии давлатї дар асоси дастовардњои хизматї.

2.Хизмати давлатї инчунин ба дигар принсипњо, ки ба ќонунгузории Љумњурии Тољикистон мухолифат надоранд, асос ёфта метавонад.

Моддаи 71. Одоби хизматчии давлатї

1. Одоби хизматчии давлатї бо Кодекси одоби хизматчии давлатии Љумњурии Тољикистон муќаррар гардида, сатњи дониш, ќобилияту истеъдод, њадди муошират, ќоидањои рафтори хизматї ва ѓайрихизматии хизматчии давлатиро танзим менамояд.  
2. Кодекси одоби хизматчии давлатии Љумњурии Тољикистон аз љониби Президенти Љумњурии Тољикистон тасдиќ карда мешавад ва ба роњбарї гирифтани ќоидањои он ўњдадории хизматчии давлатї буда, риоя накардани он боиси љавобгарии муќаррарнамудаи ќонунгузории Љумњурии Тољикистон мегардад. «ќљт 11.03.2010 №603»

Моддаи 8. Маќоми ваколатдори соњаи  хизмати давлатї

1.Барои татбиќи сиёсати ягонаи хизмати давлатї аз љониби Президенти Љумњурии Тољикистон маќоми ваколатдори соњаи хизмати давлатї таъсис дода мешавад, ки ба Президенти Љумњурии Тољикистон тобеъ ва њисоботдињанда мебошад.

2.Маќоми ваколатдори соњаи хизмати давлатї:

-иљрои Ќонуни мазкурро дар доираи салоњияти худ таъмин менамояд;

-санадњои меъёрии њуќуќии соњаи хизмати давлатиро тањия намуда, бо тартиби муќарраргардида ба Президенти Љумњурии Тољикистон ва Њукумати Љумњурии Тољикистон пешнињод менамояд; 

-ба фаъолияти маќомоти давлатї оид ба риояи ќонунгузорї дар соњаи хизмати давлатї назорат мекунад ва оид ба бекор кардани ќарорњои маќомоти давлатї, ки хилофи ќонунгузории љумњурї ќабул гардидаанд, пешнињод ирсол менамояд; «ќљт 11.03.2010 №603»
-дар доираи салоњияти худ санадњои меъёрии њуќуќии соњаи хизмати давлатиро ќабул менамояд; «ќљт 11.03.2010 №603»
- роњбарии методии хадамоти кадрии маќомоти давлатиро амалї намуда, Низомномаи намунавии хадамоти кадрии маќомоти давлатии Љумњурии Тољикистонро тањия ва барои тасдиќ ба Президенти Љумњурии Тољикистон пешнињод менамояд; «ќљт 11.03.2010 №603»

- якљоя бо маќомоти омори давлатии Љумњурии Тољикистон  шакли њисоботи омории соњаи хизмати давлатиро муќаррар ва дастурамали тартиб додани онњоро тасдиќ менамояд; «ќљт 11.03.2010 №603»

- маълумоти омори давлатиро оид ба соњаи хизмати давлатї љамъ, коркард ва нашр менамояд; «ќљт 11.03.2010 №603»

- тартиби анљом додани озмун барои ишѓоли мансабњои холии маъмурии хизмати давлатї, бањодињии фаъолият, аттестатсия ва љойивазкунии (ротатсияи) хизматчиёни давлатиро назорат ва роњбарии методии онро амалї менамояд; «ќљт 11.03.2010 №603»

-фармоиши давлатии тайёркунии касбї, азнавтайёркунї ва такмили ихтисоси хизматчиёни давлатиро тањия намуда, фаъолияти маќомоти давлатиро дар ин самт њамоњанг менамояд; «ќљт 11.03.2010 №603»
- Фењристи мансабњои давлатии Љумњурии Тољикистонро тањия ва барои тасдиќ ба Президенти Љумњурии Тољикистон  пешнињод менамояд;

-Фењристи хизматчиёни давлатии Љумњурии Тољикистонро пеш мебарад;

-мониторинги њолати кадрњои хизмати давлатї ва захираи кадрњоро мегузаронад ва эњтиёљоти маќомоти давлатиро оид ба кадрњо пешбинї менамояд; 

-њуќуќу манфиатњои хизматчиёни давлатиро њифз менамояд;

-талаботи тахассусиро нисбат ба категорияњои хизматчиёни давлатии маъмурї тањия ва тасдиќ мекунад; «ќљт 11.03.2010 №603»
- махзани маълумоти захираи кадрњои хизмати давлатии Љумњурии Тољикистонро тартиб медињад;»; «ќљт 11.03.2010 №603»
-дар тањия ва татбиќи амалии барномањои давлатї оид ба такмил додан ва баланд бардоштани наќши хизмати давлатї иштирок менамояд;

-оид ба такмили низоми пардохти музди мењнат ва њифзи иљтимоии хизматчиёни давлатї таклифњо пешнињод менамояд;

-дар тањияи лоињањои шартномањои байналмилалї оид ба масъалањои хизмати давлатї иштирок менамояд;

 -салоњияти дигареро, ки ќонунњо ва дигар  санадњои меъёрии њуќуќии Љумњурии Тољикистон пешбинї намудаанд, амалї менамояд.

- барои бекор кардани санадњои маќомоти давлатї, ки талаботи санадњои меъёрии њуќуќии соњаи хизмати давлатиро вайрон мекунанд, ба суд мурољиат менамояд; «ќљт 11.03.2010 №603»

- якљоя бо маќомоти тандурустии Љумњурии Тољикистон номгўи беморињоеро, ки барои иљрои ўњдадорињои мансабии хизматчии давлатї монеа мегарданд, тањия ва тасдиќ менамояд. «ќљт 11.03.2010 №603»

3. Низомнома ва сохтори маќоми ваколатдори соњаи хизмати давлатиро Президенти Љумњурии Тољикистон тасдиќ менамояд.

4. Маќоми ваколатдори соњаи хизмати давлатї санадњои меъёрии њуќуќии оид ба хизмати давлатї ќабулнамудаи худро шарњ медињад, дар хусуси тартиби татбиќи хизмати давлатї тавсия ва дастурњои методї тањия ва пешнињод карда, ахбор нашр  менамояд.

5. Маќомоти њокимияти давлатї ва идоракунии Љумњурии Тољикистон, корхонањо, муассисањо ва дигар ташкилотњо новобаста аз шакли ташкилию њуќуќї, вазифадоранд вобаста ба масъалањои соњаи хизмати давлатї бо дархости хаттии маќоми ваколатдори соњаи хизмати давлатї иттилооти заруриро пешнињод намоянд.». «ќљт 11.03.2010 №603»
Боби 2. Ташкил ва адои хизмати давлатї

Моддаи 9. Хизматчиёни давлатии Љумњурии Тољикистон

1.Хизматчиёни давлатии Љумњурии Тољикистон вобаста ба љой  ва наќши маќоми давлатї дар низоми маќомоти давлатї, амалї намудани вазифа ва функсияњои давлат, татбиќи салоњияти маќомоти давлатї, хусусияти ваколати мансабњои мушаххас ва ањамияти онњо дар амалї намудани сиёсати давлатї ба хизматчиёни давлатии сиёсї ва маъмурї таќсим мешаванд.

2.Таснифи хизматчиёни давлатї ба хизматчиёни давлатии сиёсї ва маъмурї дар Фењристи мансабњои давлатии Љумњурии Тољикистон муайян мегардад, ки он аз тарафи Президенти Љумњурии Тољикистон тасдиќ карда мешавад.

Моддаи 10. Фењристи мансабњои давлатї ва категорияњои мансабњои давлатии хизмати давлатї
1.Фењристи мансабњои давлатии Љумњурии Тољикистонро мансабњои давлатии њокимияти давлатї, мансабњои сиёсї ва маъмурии хизмати давлатї ташкил медињанд. 

2.Барои хизматчиёни давлатии сиёсї категорияи мансабњои давлатї муќаррар карда намешавад.

3.Барои хизматчиёни давлатии маъмурї категорияи мансабњои давлатии зерин муќаррар карда мешавад:

-категорияи олї;

-категорияи якум;

-категорияи дуюм;

-категорияи сеюм;

-категорияи чорум; 

-категорияи панљум;

-категорияи шашум;

-категорияи њафтум.

4. Таснифи мансабњои маъмурии хизмати давлатї ба категорияњо дар Фењристи мансабњои давлатии Љумњурии Тољикистон пешбинї карда мешавад. «ќљт 11.03.2010 №603»
Моддаи 11. Талаботи тахассусї нисбати довталабони мансабњои давлатии хизмати давлатї 

1.Бо маќсади таъмини салоњияти маќомоти давлатї, баланд бардоштани сатњи касбии хизматчиёни давлатї ва мувофиќати хизматчиёни давлатии маъмурї ба  мансабњои давлатии хизмати давлатї талаботи тахассусї муќаррар карда мешавад. «ќљт 11.03.2010 №603»
2.Талаботи тахассусї меъёри асосии хоста гирифтан, љобаљогузории кадрњои хизмати давлатї ва омили муайянкунандаи фаъолияти хизматчии давлатї дар маќомоти давлатї ба  њисоб меравад.

3.Ба талаботи тахассусї, ки ба шахсони довталаби мансабњои давлатии хизмати давлатї  пешнињод  мегарданд, дохил мешаванд:

-тањсилоти олии касбї ва миёнаи касбї бо назардошти ихтисос ва категорияи мансабњои давлатии хизмати давлатї; 

-собиќаи умумї ва таљрибаи кор аз рўи ихтисос;

-собиќаи хизмати давлатї;

- донистани забони давлатї; (ќљт. 28.06.2011 №741)
-донистани Конститутсияи Љумњурии Тољикистон, ќонунњо ва дигар санадњои меъёрии њуќуќии Љумњурии Тољикистон, ки иљрои  ўњдадорињои мансабии хизматчии давлатиро ба танзим медароранд.

4.Сатњи талаботи тахассусї барои хизматчиёни давлатии маъмурї аз тарафи маќоми ваколатдори соњаи хизмати давлатї муайян карда мешавад. «ќљт 11.03.2010 №603»
5.Ќонунњо ва дигар санадњои меъёрии њуќуќии Љумњурии Тољикистон метавонанд нисбат ба мансабњои давлатии хизмати  давлатї  талаботи дигари тахассусї муќаррар  намоянд.

Моддаи 12. Њайати техникї ва хизматрасони маќомоти давлатї

1.Њайати техникї ва хизматрасони маќомоти давлатї шахсоне мебошанд, ки ба хизматрасонии техникї, хољагї, молиявї, дигар таъминоти фаъолияти маќомоти давлатї ва хизматчиёни давлатї машѓуланд.

2.Њуќуќ ва ўњдадорињои мансабии онњо мувофиќи шартномаи (ќарордоди) мењнатї мушаххас муайян карда мешаванд.

3.Номгўи чунин мансаб ва касбњо бо пешнињоди маќоми ваколатдори соњаи хизмати давлатї аз тарафи Њукумати Љумњурии Тољикистон тасдиќ карда мешавад.

Моддаи 13. Ќабул шудан ба хизмати давлатї 

1.Ба хизмати давлатии сиёсї ќабул шудани шањрвандони Љумњурии Тољикистон мувофиќи тартиби муќаррарнамудаи Конститутсия, Ќонуни мазкур ва дигар санадњои меъёрии њуќуќии Љумњурии Тољикистон сурат мегирад.

2.Ба хизмати давлатии маъмурї шањрвандони Љумњурии Тољикистон, ки ба синни 18 расидаанд, ба талаботи тахассусии муќаррарнамудаи  Ќонуни мазкур ва дигар санадњои меъёрии њуќуќии Љумњурии Тољикистон мувофиќат мекунанд, метавонанд ќабул шаванд.

3.Њангоми ба хизмати давлатии маъмурї ќабул шудан шањрвандон ба ѓайр аз њуљљатњои пешбининамудаи моддаи 32 Кодекси мењнати Љумњурии Тољикистон, инчунин њуљљатњои зеринро пешнињод менамоянд:

-аризаи шахсї;

-маълумот аз маќомоти дахлдор оид ба андоз аз даромад ва вазъи молумулкии хизматчии давлатї; 

-маълумоти тиббї дар бораи вазъи саломатї;

-њуљљатњои дигаре, ки ќонунњо ва дигар санадњои меъёрии њуќуќии Љумњурии Тољикистон вобаста ба хусусияти мансабњои давлатии хизмати давлатї пешбинї намудаанд.

4. Шањрванд ба хизмати давлатї дар асоси шартномаи (ќарордоди) мењнатї ќабул мегардад, ки намунаи онро Њукумати Љумњурии Тољикистон тасдиќ менамояд.

Моддаи 14. Делои шахсии хизматчии давлатї

1.Рафти адои хизмати давлатї дар делои шахсии хизматчиёни давлатї ќайд карда мешавад. Делои шахсии хизматчиёни давлатї аз тарафи хадамоти кадрии маќоми дахлдори давлатї тартиб дода мешавад.  

2.Тартиби пешбурди делои шахсии хизматчиёни давлатиро маќоми ваколатдори соњаи хизмати давлатї муайян менамояд.

Моддаи 15. Савганди хизматчии давлатї

1.Шањрванде, ки бори аввал ба хизмати давлатии маъмурї ќабул мешавад, дар њузури кормандони маќомоти давлатї ботантана савганд ёд менамояд, ки матни он чунин аст:

«Ман (ному насаб), шањрванди Љумњурии Тољикистон, ба хизмати давлатї ќабул шуда, ботантана ва бо њисси масъулияти баланди ватандўстї  савганд ёд мекунам:

 -адои хизмати давлатиро дар маќомоти давлатии Љумњурии Тољикистон њамчун ифодаи боварии махсус аз тарафи љомеа ва давлат дарк намуда, 

-Конститутсия, ќонунњо ва дигар санадњои меъёрии њуќуќии Љумњурии Тољикистонро риоя намуда, 

-дар фаъолияти худ принсипњои ќонуният, адолат, беѓаразї ва ростќавлиро ба роњбарї гирифта,

-тибќи талаботи Кодекси одоби хизматчии давлатї бовиљдонона ва ба дараљаи баланди касбї хизмат намуда, 

-њуќуќу озодињои инсон ва шањрвандро эътироф ва эњтиром намуда, афзалияти манфиатњои давлат ва љомеаро вазифаи асосии худ њисоб мекунам.

Барои вайрон намудани савганди ёдкардаам худро дар назди љомеа ва давлат масъул мењисобам».

2.Шахси савгандёдкарда матни савгандро бо имзои шахсии худ тасдиќ ва санаи ќабули онро сабт менамояд. Матни савганд дар делои шахсии хизматчии давлатї нигоњ дошта мешавад.

3.Матни савганди хизматчиёни давлатии маќомоти њифзи њуќуќ ва хизматчиёни давлатии њарбї тибќи ќонунњо ва санадњои меъёрии њуќуќии соњавї муќаррар карда мешавад.

Моддаи 16. Њолатњое, ки ба хизмати давлатї ќабул намудани шањрванд ва дар хизмати давлатї будани хизматчии давлатиро истисно мекунанд

Шањрванд дар њолатњои зерин наметавонад ба хизмати давлатї ќабул  гардад ва њамчун хизматчии давлатї дар хизмати давлатї бошад:

-саркашї кардан аз адои ба расмият даровардани иљозат ба маълумоте, ки сирри давлатї ва дигар сирри бо ќонун њифзшавандаро дар бар мегирад, агар иљрои ўњдадорињои мансабї ба истифодаи ин маълумот вобастагї дошта бошад;

-агар  шањрвандии ду ва зиёда давлатро дошта бошад, ба истиснои њолатњое, ки шартномањои байнидавлатии Љумњурии Тољикистон пешбинї намудаанд;

- мављудияти беморї, ки барои иљрои ўњдадорињои мансабии хизмати давлатї монеа мегардад;  «ќљт 11.03.2010 №603»

-саркашї кардан аз пешнињоди маълумоте, ки дар моддаи 31 Ќонуни мазкур пешбинї шудааст;

- доѓи судї доштан;

-њолатњои дигаре, ки Ќонуни Љумњурии Тољикистон «Дар бораи мубориза бар зидди коррупсия» ва дигар санадњои меъёрии њуќуќии Љумњурии Тољикистон  пешбинї намудаанд.

Моддаи 17. Санљиши маълумоте, ки аз тарафи шањрванд   пешнињод  карда мешавад

1. Маълумоти пешнињоднамудаи шањрванд њангоми њалли масъалаи ба мансаби давлатии хизмати давлатї таъин шудани ў мавриди санљиш ќарор дода мешавад.

2.Агар санљиш њолатњои барои ба мансаби давлатии хизмати давлатї таъин шудани шањрванд монеъшавандаро ошкор намояд, ба ў дар бораи радкунии таъин ба  мансаби давлатї ва сабабњои он хаттї хабар дода мешавад.

3.Тартиби санљиши маълумоти аз тарафи шањрванд пешнињод- шавандаро Њукумати Љумњурии Тољикистон муайян менамояд.

Моддаи 18. Озмун барои ишѓоли мансаби холии  маъмурии хизмати давлатї 
1.Ишѓол намудани мансаби холии маъмурии хизмати давлатї бо роњи озмун сурат мегирад. «ќљт 11.03.2010 №603»
2. Тартиби гузаронидани озмун ва намудњои онњо Низомнома дар бораи тартиби гузаронидани озмун барои ишѓоли мансабњои холии маъмурии хизмати давлатї, ки аз љониби Президенти Љумњурии Тољикистон тасдиќ мегардад, муќаррар мекунад. «ќљт 11.03.2010 №603»
3. Ишѓоли мансабњои категорияи олї бе озмун сурат мегирад. Дигар њолатњои бе озмун ишѓол намудани мансабњои холии маъмурии хизмати давлатї тибќи Низомнома дар бораи тартиби гузаронидани озмун барои ишѓоли мансабњои холии маъмурии хизмати давлатї муайян карда мешаванд.» «ќљт 11.03.2010 №603»

Моддаи 19. Тањсили хизматчиёни давлатї

1.Тањсили хизматчиёни давлатї дар муассисањои таълимии олии касбї ва тањсилоти миёнаи касбї ба амал бароварда шуда, дар шакли тайёркунии касбї, азнавтайёркунї, такмили ихтисос ва таљрибаомўзї сурат мегирад.

2.Тайёркунии касбї, азнавтайёркунї ва такмили ихтисоси хизматчиёни давлатї дар асоси фармоиши давлатї, инчунин талаботи маќомоти давлатии Љумњурии Тољикистон анљом дода мешавад.

3.Фармоиши давлатї оид ба тайёркунии касбї, азнавтайёркунї ва такмили ихтисоси хизматчиёни давлатии Љумњурии Тољикистон бо пешнињоди маќоми ваколатдори соњаи хизмати давлатї аз тарафи Њукумати Љумњурии Тољикистон муайян карда мешавад.

Моддаи 20. Аттестатсияи хизматчиёни давлатї

1. Бо маќсади муайян кардани мувофиќат ба мансаби ишѓолнамуда ва таъмини болоравии касбї аттестатсияи хизматчии давлатии маъмурї (ба истиснои хизматчиёни давлатие, ки мансаби сиёсии хизмати давлатї ва мансаби маъмурии хизмати давлатии категорияи олиро ишѓол мекунанд) гузаронида мешавад. «ќљт 11.03.2010 №603»

2.Тартиб ва шартњои гузаронидани аттестатсияи хизматчиёни давлатии маъмуриро Низомнома, ки аз тарафи Президенти Љумњурии Тољикистон тасдиќ  мегардад, муайян менамояд.
Моддаи 201. Бањодињї ба фаъолияти хизматчии давлатї

1. Бо маќсади назорати мунтазами рафти адои хизмати давлатї ва љамъ намудани иттилоот дар бораи иљрои ўњдадорињои мансабї дар охири њар сол бањодињии натиљаи фаъолияти хизматчии давлатї гузаронида мешавад. 

2. Ќоидањои гузаронидани бањодињии фаъолияти хизматчии давлатии Љумњурии Тољикистонро Президенти Љумњурии Тољикистон тасдиќ менамояд. «ќљт 11.03.2010 №603»
Моддаи 21. Рутбањои тахассусии хизматчиёни давлатї

1.Барои  хизматчиёни давлатии Љумњурии Тољикистон аз љониби Маљлиси намояндагони Маљлиси Олии Љумњурии Тољикистон  рутбањои тахассусї муќаррар карда мешаванд.

2.Тартиби ба хизматчиёни давлатї додани рутбањои тахассусиро Низомнома муайян менамояд, ки аз тарафи Президенти Љумњурии Тољикистон тасдиќ мегардад.

3. Тартиби баробар донистани рутбањо ва унвонњои њарбї, дипломатї ва махсус ба рутбањои тахассусии хизматчиёни давлатии шањрвандї аз љониби Президенти Љумњурии Тољикистон муайян карда мешавад. «ќљт 11.03.2010 №603»
Моддаи 22. Фењристи хизматчиёни давлатї

1.Фењристи хизматчиёни давлатї маълумотро дар бораи хизматчиёни давлатї дар бар мегирад.

2.Тартиби пешбурди Фењристи хизматчиёни давлатиро маќоми ваколатдори  соњаи хизмати давлатї муайян менамояд. 

Моддаи 23. Асосњои ќатъ шудани хизмати давлатї

1.Хизмати давлатї ѓайр аз асосњои пешбиникардаи Кодекси мењнати Љумњурии Тољикистон дар мавридњои зерин ќатъ мегардад:

-истеъфои хизматчии давлатии сиёсї;

-расидан ба синни нињоии хизмати давлатї;

-ќатъ шудани шањрвандии Љумњурии Тољикистон;

 -вайрон намудани тартиби муќаррарнамудаи ќонунгузории Љумњурии Тољикистон оид ба танзими анъана ва љашну маросимњо; (ќљт 08.06.07, №273)

-нисбати хизматчии давлатї бароварда шудани њукми айбдоркунии суд ва эътибори ќонунї пайдо кардани он;

-риоя накардани мањдудиятњое, ки Ќонуни мазкур пешбинї намудааст;

-њолатњои дигаре, ки Ќонуни мазкур ва дигар санадњои меъёрии њуќуќии Љумњурии Тољикистон пешбинї намудаанд.

2.Аз мансаби давлатї озод намудани хизматчии давлатї аз тарафи роњбари маќоми  давлатї, ки њуќуќи ба мансаби давлатии хизмати давлатї таъин ва озод карданро дорад, мувофиќи санадњои меъёрии њуќуќии Љумњурии Тољикистон сурат мегирад.

3.Дар сурати норизо будани хизматчии давлатї аз озод намуданаш аз мансаби давлатї ў њуќуќ дорад ба суд мурољиат намояд.

Моддаи 24. Синни нињоии  дар хизмати давлатї будан

Синни нињоии дар хизмати давлатї будан барои занон то 58-солагї ва барои мардон то 63-солагї мебошад. Роњбари маќоми давлатї метавонад баъди мувофиќа бо маќоми ваколатдори соњаи хизмати давлатї бо ќарори худ мўњлати дар хизмати давлатї будани хизматчии давлатии ба синни нињої расидаро то ду сол дароз намояд. Дар ин сурат бо хизматчии давлатї шартномаи (ќарордоди) мўњлатноки мењнатї баста мешавад.

Моддаи 25. Истеъфои хизматчии давлатии сиёсї

1.Истеъфо ќатъ ёфтани хизмати давлатї мувофиќи аризаи хаттии хизматчии давлатии сиёсї буда, асоси он монеаи сиёсї барои минбаъд ишѓол намудани мансаби сиёсии хизмати давлатї мебошад.

2.Истеъфо аз тарафи маќоми давлатии ваколатдор  ќабул ё рад карда мешавад. Дар сурати рад кардани истеъфо хизматчии давлатии сиёсї бояд иљрои ўњдадорињои мансабиашро давом дињад ва ё бо тартиби муќаррарнамудаи ќонунгузорї дар бораи бо хоњиши худ аз мансаби сиёсии хизмати давлатї озод карданаш мурољиат намояд. 

Моддаи 26. Захираи кадрњои хизмати давлатї

1. Захираи кадрњои хизмати давлатї бо маќсади таъмини хизмати давлатї бо кадрњо, болоравии мансабии хизматчии давлатї дар асоси дастовардњои хизматї, ќобилият, истеъдод ва тайёрии касбї, сари ваќт ишѓол намудани мансабњои холии маъмурии категорияњои сеюм, дуюм, якум, олї ва мансабњои сиёсї ташкил карда мешавад.

2. Захираи кадрњои хизмати давлатї аз њисоби мутахассисони босалоњият, ташаббускор, дорои сатњи баланди тайёрии касбї, ќобилияти ташкилотчигї ва малакаи идоракунї ташаккул меёбад.

3. Тартиби ташаккул ва кор бо захираи кадрњои хизмати давлатиро Низомнома дар бораи захираи кадрњои хизмати давлатии Љумњурии Тољикистон, ки аз тарафи Президенти Љумњурии Тољикистон тасдиќ мегардад, муќаррар менамояд. «ќљт 11.03.2010 №603»
Моддаи 261. Љойивазкунии (ротатсияи) кадрњои роњбарикунандаи хизмати давлатї

1. Дар маќомоти давлатии Љумњурии Тољикистон бо маќсади истифодаи самараноки мањорати касбии хизматчиёни давлатї ва пешгирии зуњуроти коррупсионї љойивазкунии (ротатсияи) кадрњои роњбарикунандаи хизмати давлатї анљом дода мешавад.

2. Ќоидањои гузаронидани љойивазкунии (ротатсияи) кадрњои роњбарикунандаи хизмати давлатии Љумњурии Тољикистонро Президенти Љумњурии Тољикистон тасдиќ менамояд.». «ќљт 11.03.2010 №603»

Боби 3. Вазъи њуќуќии хизматчии давлатї

Моддаи 27. Њуќуќњои хизматчии давлатї

1.Хизматчии давлатї њуќуќ дорад:

-дар доираи ваколатњои худ дар баррасии масъалањо ва ќабули ќарор  иштирок намуда, иљрои онњоро аз тарафи маќомоти дахлдор ва шахсони мансабдор талаб намояд;

-иттилоот ва маводи барои иљрои ваколат ва ўњдадорињои мансабиаш заруриро бо тартиби муќарраргардида талаб карда гирад;

-муайян намудани доираи ўњдадорињои мансабиашро аз роњбари худ талаб намояд;

-ба тайёркунї, азнавтайёркунї, такмили ихтисос ва таљрибаомўзї дар муассисањои таълимии дахлдор аз њисоби маблаѓњои буљети давлатї фаро гирифта шавад;

-ба фаъолияти илмиву эљодї ва омўзгорї машѓул шавад;

-бо маводе, ки ба адои хизмати давлатии ў дахл дорад, бемамоният шинос шавад;

-дар хизмати давлатї, бо назардошти тахассус, ќобилияти касбї ва  сатњи иљрои ўњдадорињои мансабии худ  баланд равад;

-дар сурати айбдоркунии беасос гузаронидани санљиши хизматиро талаб намояд;

-бо ташаббуси худ фаъолиятро дар хизмати давлатї ќатъ намояд;

-тибќи талаботи ќонунгузорї бо нафаќа таъмин гашта, аз њифзи иљтимої ва њуќуќї бархурдор бошад;

-оид ба такмили хизмати давлатї ба маќоми давлатие, ки дар он фаъолият мекунад, инчунин ба маќомоти давлатии болої ва шахсони мансабдори он таклиф  пешнињод намояд.

2.Њуќуќњои хизматчиёни давлатии сиёсї бо дигар санадњои меъёрии њуќуќии Љумњурии Тољикистон низ  муайян карда мешаванд.

Моддаи 28. Ўњдадорињои асосии хизматчии давлатї

1.Хизматчии давлатї ўњдадор аст:

-Конститутсия, ќонунњо ва дигар санадњои меъёрии њуќуќии Љумњурии Тољикистонро  риоя намояд;

-њуќуќу озодињои инсон ва шањрванд, инчунин њуќуќ ва манфиатњои шахсони њуќуќиро риоя, њифз ва эњтиром намояд;

-мурољиати шањрвандонро тибќи тартиби муќаррарнамудаи ќонунгузорї баррасї намуда, аз рўи онњо чорањои дахлдор андешад;

-интизоми давлатї ва хизматиро риоя намояд;

- меъёрњои муќаррарнамудаи Кодекси одоби хизматчии давлатии Љумњурии Тољикистонро дастури фаъолияти худ ќарор дода, њолатњои бархўрди манфиатњоро њангоми иљрои ўњдадорињои мансабї истисно намояд; «ќљт 11.03.2010 №603»

-фармон ва амрњои роњбарон, ќарор ва дастури маќомоти болої ва шахсони мансабдорро, ки дар доираи ваколати онњо дода шудаанд, иљро намояд;

-сирри давлатї ва сирри дигари бо ќонунњо њифзшавандаро, аз љумла баъди ќатъи хизмати давлатї, дар давоми мўњлати муќаррарнамудаи санадњои меъёрии њуќуќї нигоњ дорад;

-њангоми иљрои ўњдадорињои мансабї маълумотро дар бораи њаёти шахсї, шаъну шарафи шањрвандон махфї  нигоњ дорад, аз онњо пешнињод намудани чунин маълумотро талаб накунад (ба истиснои мавридњои муќаррарнамудаи ќонунгузории Љумњурии Тољикистон);

-њифзи моликияти давлатиро таъмин намояд;

-агар манфиати шахсии хизматчии давлатї барои иљрои ўњдадорињои мансабї монеа гардад, ё ба манфиати давлатї мухолифат кунад ва ё боиси дигар њолатњои бархўрди манфиатњо гардад, бояд ба роњбари маќоми давлатї, ки барои таъин ва озод намудани ў аз мансаб салоњият дорад, хабар дињад; «ќљт 11.03.2010 №603»

-сатњи касбї ва тахассусии худро барои иљрои самараноки ўњдадорињои мансабї баланд бардорад;

-мувофиќи тартиби муќаррарнамудаи Ќонуни мазкур савганд ёд кунад.

2.Ўњдадорињои мушаххаси хизматчии давлатї, ки аз ўњдадорињои асосї бармеоянд, тибќи талаботи тахассусї муайян карда шуда, дар дастурамалњои мансабие, ки аз тарафи роњбарони маќомоти давлатии дахлдор тасдиќ карда мешаванд, инъикос мегарданд. Ќоидањои тањияи дастурамалњои мансабии хизматчиёни давлатии маъмурии Љумњурии Тољикистон аз тарафи маќомоти ваколатдори соњаи хизмати давлатї тасдиќ карда мешаванд. «ќљт 11.03.2010 №603»
3.Ўњдадорињои хизматчиёни давлатии сиёсї бо дигар санадњои меъёрии њуќуќии Љумњурии Тољикистон низ муќаррар карда мешаванд.

Моддаи 29. Ўњдадорињои иловагии хизматчии давлатии маъмурї

1.Бо розигии хизматчии давлатии маъмурї ва роњбари маќоми давлатї мумкин аст ба зиммаи хизматчии давлатии маъмурї иљрои ўњдадорињои иловагии хизмати давлатї вогузошта шавад.

2.Њаљми пардохти иловапулиро барои иљрои ўњдадорињои иловагии хизмати давлатї санадњои меъёрии њуќуќии Љумњурии Тољикистон муайян менамоянд.
Моддаи 30. Мањдудиятњо вобаста ба хизмати давлатї

Хизматчии давлатї њуќуќ надорад:

-бе иљозати Президенти Љумњурии Тољикистон мукофот, унвонњои фахрї ва махсуси давлатњои хориљї ва ташкилотњои байналмилалиро ќабул намояд;

-њангоми иљрои ваколатњои мансабї аз хизматрасонињои  шањрвандон ва шахсони њуќуќї ба манфиати шахсї истифода барад;

-дар дигар амалњо, аз љумла корпартоињо, ки фаъолияти маќомоти давлатї ва иљрои ўњдадорињои мансабиро халалдор месозанд, иштирок намояд;

-дигар мањдудиятњои пешбининамудаи ќонунњои Љумњурии Тољикистонро вайрон намояд.

Моддаи 31. Маълумот дар бораи даромад ва вазъи молумулкии хизматчии давлатї

1. Шањрванд њангоми ќабул шудан ба хизмати давлатї ва хизматчиёни давлатї ўњдадоранд, ки њар сол ба маќоми андози мањалли зист эъломия оид ба андоз аз даромад ва ба маќоми давлатии љои кор эъломия оид ба вазъи молу мулк пешнињод намоянд. 

2.Намуди даромад, намуд ва номгўи молу мулк, инчунин тартиб ва мўњлати пешнињод намудани эъломияњои дар ќисми якуми моддаи мазкур пешбинишуда аз тарафи Њукумати Љумњурии Тољикистон муќаррар  карда мешаванд.

3.Пешнињод накардани эъломияњо ё дар онњо нишон додани маълумоти бардурўѓ барои ба хизмати давлатї ќабул нагаштани шањрванд ё аз хизмати давлатї озод намудани хизматчии давлатї асос шуда метавонад.

4.Мазмуни эъломияњо, ба истиснои њолатњое, ки ќонун пешбинї намудааст, набояд ошкор карда шавад.

Моддаи 32. Љавобгарии интизомии хизматчии давлатї 

1. Роњбари маќоми давлатї, ки њуќуќи ба мансаб таъин ва аз мансаб озод намуданро дорад, ба хизматчии давлатї барои кирдори интизомии содирнамудааш муљозоти зерини интизомиро татбиќ менамояд:

- сарзаниш;

- танбењ;

- то як сол мавќуф гузоштани додани рутбаи тахассусии навбатї;

- ба мансаби паст гузаронидан;

- аз мансаб озод кардан.

2. Бо маќсади љамъ овардан ва санљиши маълумот дар бораи кирдори интизомии содирнамудаи хизматчии давлатї аз тарафи роњбари маќоми давлатї санљиши хизматї таъин карда мешавад. Санљиши хизматї метавонад бо талаби хизматчии давлатї низ гузаронида шавад.

3. Тартиби гузаронидани санљиши хизматї ва ба љавобгарии интизомї кашидани хизматчии давлатї аз тарафи Президенти Љумњурии Тољикистон тасдиќ карда мешаванд.». «ќљт 11.03.2010 №603»

Моддаи 33. Муносибати хизматчии давлатї  ба иљрои фармон ва  амрњои ѓайриќонунї

1.Хизматчии давлатї бояд дар доираи ваколат ва ўњдадорињои мансабї амал намояд. 

2.Дар сурати ба ќонунї будани фармон ва ё амри барои иљро гирифташуда шубња пайдо кардани хизматчии давлатї, ў бояд ба таври хаттї фавран ба роњбари бевоситааш мурољиат намояд. Агар роњбари бевосита ё шахси мансабдори болої дурустии фармон ва ё амри додашударо хаттї тасдиќ намояд, хизматчии давлатї вазифадор аст онро иљро намояд, ба шарте ки он дорои оќибатњои љавобгарии маъмурї ва ё љиноятї набошад. 

Масъулият барои оќибатњои иљрои фармон ё амр ва дастури ѓайриќонунї дар ин њолат ба зиммаи шахси мансабдоре гузошта мешавад, ки онњоро тасдиќ кардааст.

Боби 4. Кафолатњо ва њавасмандгардонии хизматчии давлатї

Моддаи 34. Кафолатњо барои хизматчии давлатї

1.Ба хизматчии давлатї кафолатњои зерин дода мешавад:

-шароити корї барои таъмини иљрои ўњдадорињои мансабї;

-музди мењнат;

-рухсатии њарсолаи пардохтшаванда ва дигар рухсатињои муќаррарнамудаи ќонунгузории Љумњурии Тољикистон; «ќљт 11.03.2010 №603»
-тањсил ва баланд бардоштани дараљаи тахассус бо нигоњ доштани музди  мењнат, мансаби ишѓолнамуда ё мансаби ба он баробар, бо тартиби муайяннамудаи Президенти Љумњурии Тољикистон дар тамоми давраи тањсил; «ќљт 11.03.2010 №603»
-суѓуртаи њатмии давлатї барои беморї ё гум кардани ќобилияти мењнатї, фавт ё расондани зарар ба саломатї ва молу мулки ў њангоми иљрои ўњдадорињои мансабї;

- таъмини нафаќа тибќи ќонунгузории Љумњурии Тољикистон; «ќљт 11.03.2010 №603»

-таъмини нафаќаи хизматчии давлатї дар њолати фавти хизматчии давлатї ба аъзои оилаи ў, ки тањти саробониаш ќарор доранд; «ќљт 11.03.2010 №603»
-њатман гирифтани розигии хизматчии давлатї њангоми гузаронидан ба мансаби дигар (ѓайр аз њолатњои пешбининамудаи санадњои меъёрии њуќуќии Љумњурии Тољикистон);

-њимояи хизматчии давлатї, аъзои оила ва наздикони ў аз зўроварї, тањдид ва дигар кирдорњои ѓайриќонунии вобаста ба иљрои ўњдадорињои мансабї;

-таъмини имконияти баландравии мансабї;

-љуброни зарар њангоми пурра ё ќисман гум кардани ќобилияти мењнатї;

2.Харољоти вобаста ба сафарњои хизматї, гузаронидан ба маќоми давлатии воќеъ дар мањалли дигар (вилоят, шањр, ноњия), инчунин харољоти наќлиёт ва манзили хизматчии давлатї вобаста ба  чунин гузариш љуброн карда мешаванд.

3.Харољот вобаста ба кафолатњое, ки њамин модда пешбинї менамояд, аз њисоби маблаѓњои буљети дахлдор сурат мегирад.

4.Ќонунњо ва дигар санадњои меъёрии њуќуќии Љумњурии Тољикистон  барои хизматчии давлатї кафолатњои дигарро низ пешбинї карда метавонанд.

5.Дар сурати вафоти хизматчии давлатї ба аъзои оилаи ў дар њаљми дувоздањ музди моњонаи мењнат аз љои кори охиринаш кўмакпулии якваќта дода мешавад.

6.Дар сурати озод шудан аз мансаби давлатї, бинобар содир намудани кирдори ѓайриќонунї, хизматчии давлатї аз кафолатњо ва љубронпулињое, ки Ќонуни мазкур пешбинї кардааст, мањрум мегардад.

7.Иваз шудани роњбари  маќоми давлатї барои бо ташаббуси роњбари  нав ќатъ шудани шартномаи (ќарордоди) мењнатї асос шуда наметавонад, ба истиснои шартномаи (ќарордоди) мењнатие, ки бо хизматчиёни давлатии сиёсї баста мешаванд. 

Моддаи 35. Кафолати хизматчии давлатї дар мавриди барњам додан, азнавташкилдињї ва таљдиди маќоми давлатї, ихтисор шудани шумора ё воњиди кории хизматчиёни давлатї «ќљт 11.03.2010 №603»
1.Ба хизматчии давлатї њангоми барњам додан, азнавташкилдињї ва таљдиди маќоми давлатї, ихтисор шудани шумора ё воњиди кории хизматчиёни давлатї бо назардошти дараљаи тахассус, касб ва мансаби пеш ишѓолнамудааш дар дигар маќоми давлатї мансаби давлатии хизмати давлатї пешнињод карда мешавад (агар бо розигии ў додани дигар мансаби давлатии хизмати давлатї дар њамон маќоми давлатї ѓайриимкон бошад). «ќљт 11.03.2010 №603»
2.Ба хизматчии давлатї, ки њангоми барњам додан, азнавташкилдињї ва таљдиди маќоми давлатї, ихтисор шудани шумора ё воњиди кории хизматчиёни давлатї аз мансаби давлатї озод  шудааст: «ќљт 11.03.2010 №603»
-аз рўи мансаби пеш ишѓолнамудааш бе њисоби кўмакпулии аз кор рафтан, дар давоми се моњ музди мењнат дода мешавад;

-кўмакпулї барои бекорї дода мешавад;

-музди мењнати пештарааш њангоми гузаронидан ба мансаби дигари давлатии хизмати давлатї  дар  њамон маќом ё  маќоми дигари давлатї дар давоми се моњ нигоњ дошта мешавад (агар музди мењнати наваш назар ба маоши пештарааш кам бошад);

-хизматрасонии тиббї ба ў ва аъзои оилааш дар њамон муассисаи табобатї, ки то ба мансаби нави давлатї гузарониданаш расонида мешуд, нигоњ дошта мешавад;

-дар сурати доштани собиќаи умумии мењнатї (25 сол барои мардњо, 20 сол барои занњо) ва на камтар аз 10 сол cобиќаи хизмати        давлатї, њуќуќ дода мешавад, ки ду сол пеш аз мўњлати муќарраркардаи  ќонунгузорї ба нафаќа барояд.  

3.Дар сурати набудани имконияти мувофиќи ихтисосаш ба дигар мансаби давлатии хизмати давлатї гузаронидани хизматчии давлатї ў то як сол дар маќоми давлатї, бо нигоњ доштани собиќаи хизмати давлатї, дар захираи кадрњо мемонад ва барои такмили ихтисосаш имконият фароњам оварда мешавад.

Моддаи 36. Музди мењнати хизматчии давлатї

1.Музди мењнат бояд шароити моддии заруриро барои иљрои ўњдадорињои мансабии хизматчии давлатї фароњам оварда, ба ў ва ањли оилааш сатњи муносиби зиндагиро таъмин намояд, инчунин барои бо  кадрњои салоњиятноку таљрибанок таъмин намудани маќомоти давлатї мусоидат намуда, омили мењнати поквиљдонона ва ташаббускоронаи хизматчии давлатї бошад.

2.Музди мењнати хизматчии давлатї аз маоши мансабї, иловапулињо ба маоши мансабї барои рутбаи тахассусї ва собиќаи хизмати давлатї иборат мебошад.

3.Иловапулї ба маоши мансабї барои собиќаи хизмати давлатї бо назардошти иловапулї барои рутбаи тахассусї њар моњ ба андозаи муќарраргардида пардохт карда мешавад.

4.Андозаи маоши мансабї‚ иловапулї барои рутбаи тахассусї ва собиќаи хизмати давлатї, инчунин шартњо ва тартиби пардохти музди мењнати хизматчиёни давлатиро Президенти Љумњурии Тољикистон муайян менамояд.

Моддаи 37. Собиќаи хизмати давлатї

1.Ба собиќаи хизмати давлатї давраи фаъолияти шањрванд дар мансабњои давлатии њокимияти давлатї, мансабњои сиёсї ва маъмурии  хизмати давлатї, хизмат дар маќомоти њифзи њуќуќ ва хизмати њарбї, инчунин фаъолият дар мансабњои маќомоти худидоракунии шањрак ва дењот, ки дар Фењристи мансабњои давлатии Љумњурии Тољикистон пешбинї шудаанд, дохил мешавад. 

2.Ба собиќаи хизмати давлатї метавонанд дигар даврањои фаъолияти мењнатии шањрванд низ бо тартиби муќаррарнамудаи санадњои меъёрии њуќуќии Љумњурии Тољикистон дохил карда шаванд.
Моддаи 38. Њавасмандгардонии хизматчии давлатї

1.Хизматчии давлатї барои дастовардњои хизматї, хизмати бардавому бенуќсон, иљрои супоришњои махсусан муњими давлатї њавасманд гардонида мешавад.

 2.Намудњои њавасмандгардонї ва тартиби бо он сарфароз гардониданро ќонунњо ва дигар санадњои меъёрии њуќуќии Љумњурии Тољикистон муќаррар менамоянд.

Моддаи 39. Рухсатии хизматчии давлатї

1.Ба хизматчии давлатї рухсатии асосии њарсолаи пардохтшаванда муќаррар карда мешавад.

2.Давомнокии рухсатии асосии њарсолаи пардохтшавандаи хизматчиёни давлатї чунин муќаррар карда мешавад:

- 35 рўзи таќвимї - ба хизматчиёни давлатии сиёсї ва  хизматчиёни давлатии маъмурии категорияи олї;

- 30 рўзи таќвимї - ба хизматчиёни давлатии маъмурии категорияи якум ва дуюм;  

- 28 рўзи таќвимї - ба хизматчиёни давлатии маъмурии категорияи сеюм, чорум, панљум, шашум ва њафтум; 

3.Дар сурати  5, 10, 15 ва 20 сол будани собиќаи хизмати давлатї, ба мўњлати рухсатии асосии њарсолаи пардохтшаванда мувофиќан 3, 6, 10 ва 15 рўзи таќвимї илова карда мешавад.

4.Рухсатии њарсола ва рухсатии иловагї љамъ карда мешавад ва бо хоњиши хизматчии давлатї мумкин аст, ки ќисм-ќисм дода шавад.  Давомнокии як ќисми рухсатии асосї набояд аз 14 рўзи таќвимї кам бошад.

5.Хизматчии давлатї дар давоми сол барои гирифтани рухсатии бемузди давомнокияш на бештар аз 60  рўзи таќвимї њуќуќ дорад.

Моддаи 40. Таъминоти иљтимоии хизматчии давлатї

1.Ба хизматчии давлатї бо тартиби муќарраршуда:

-аз фонди давлатї  манзили истиќоматї дода мешавад; 

-барои бењтар кардани шароити манзил, сохтмони манзили шахсї ва ё кооперативї ќитъаи замин људо карда  мешавад, ки тартиби људо карда шудани онро Њукумати Љумњурии Тољикистон муќаррар менамояд;

-барои харидан ё сохтмони манзил, инчунин бењтар намудани шароити манзилї ба мўњлати то 20 сол ќарзи бефоиз дода мешавад, ки шартњо ва тартиби додани чунин ќарзро Њукумати Љумњурии Тољикистон муайян менамояд.

2.Ба хизматчии давлатии сиёсї ва хизматчии давлатии маъмурии  категорияи олї илова ба майдони истиќоматї 20 метри мураббаъ барои њуљраи корї дода мешавад.

3.Дар сурати на камтар аз 15 сол собиќаи бефосилаи хизмати давлатї доштани хизматчии давлатї хонаи истиќоматии дар фонди манзили давлатї ишѓолкардааш (ба ѓайр аз хонањои истиќоматии хизматї) ройгон ба моликияти ў дода мешавад.

Моддаи 41. Таъмини нафаќа ва дигар кўмакпулињо ба хизматчии давлатї

1.Таъмини нафаќаи хизматчиёни давлатї мувофиќи тартиби муќаррарнамудаи Ќонуни Љумњурии Тољикистон «Дар бораи таъмини нафаќаи шањрвандони Љумњурии Тољикистон» амалї гардонида мешавад. 

2.Хизматчии давлатї тибќи тартиби муќаррарнамудаи ќонунгузорї ба нафаќа барои хизмати дарозмуддат њуќуќ дорад.

3.Ба хизматчии давлатї њангоми ба нафаќа баромадан дар сурати доштани на камтар аз 15 соли собиќаи хизмати давлатї дар њаљми музди мењнати дањмоња  кўмакпулии якваќта дода мешавад.

Боби 5. Муќаррароти хотимавї

Моддаи 42. Тартиби баррасии бањсњои мењнатии хизматчиёни давлатї

Хизматчиёни давлатї оид ба њалли бањсњои мењнатиашон метавонанд ба суд мурољиат намоянд.

Моддаи   43.   Љавобгарї  барои вайрон кардани Ќонуни мазкур

Шахсоне, ки муќаррароти Ќонуни мазкурро вайрон мекунанд, тибќи ќонунњои Љумњурии Тољикистон  ба љавобгарї кашида  мешаванд.

Моддаи 44. Дар бораи  аз эътибор соќит донистани Ќонуни Љумњурии Тољикистон «Дар бораи хизмати давлатї»

Ќонуни Љумњурии Тољикистон аз 13 ноябри соли 1998 «Дар бораи хизмати давлатї» (Ахбори Маљлиси Олии Љумњурии Тољикистон, с. 1998, № 22, моддаи 297; с. 2002, № 4, ќисми 1, моддаи 203; с. 2005, № 7, моддаи 407; соли 2006, № 3, моддаи 154) аз эътибор соќит дониста шавад.

Моддаи 45. Мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон 

